
OPINJONI

tal-Kumitat għas-Sajd

għall-Kumitat għall-Ambjent, is-Saħħa Pubblika u s-Sikurezza tal-Ikel

dwar il-proposta għal Regolament tal-Parlament Ewropew u tal-Kunsill dwar 
it-trasparenza u s-sostenibbiltà tal-valutazzjoni tar-riskju tal-UE fil-katina 
alimentari li jemenda r-Regolament (KE) Nru 178/2002 [dwar il-liġi ġenerali 
dwar l-ikel], id-Direttiva 2001/18/KE [dwar ir-rilaxx intenzjonat fl-ambjent ta' 
OĠM], ir-Regolament (KE) Nru 1829/2003 [dwar ikel u għalf ĠM], ir-
Regolament (KE) Nru 1831/2003 [dwar l-addittivi fl-għalf], ir-Regolament 
(KE) Nru 2065/2003 [dwar it-taħwir bl-affumikazzjoni], ir-Regolament (KE) 
Nru 1935/2004 [dwar il-materjali li jiġu f'kuntatt mal-ikel], ir-Regolament 
(KE) Nru 1331/2008 [dwar il-proċedura ta' awtorizzazzjoni komuni għall-
addittivi tal-ikel, l-enżimi tal-ikel u l-aromatizzanti tal-ikel], ir-Regolament 
(KE) Nru 1107/2009 [dwar il-prodotti għall-protezzjoni tal-pjanti] u r-
Regolament (UE) Nru 2015/2283 [dwar ikel ġdid]
(COM(2018)0179 – C8-0144/2018 – 2018/0088(COD))

ĠUSTIFIKAZZJONI QASIRA

Ir-rapporteur:

- iqis li huwa kruċjali għaċ-ċittadini tal-UE li s-sikurezza tal-ikel fis-suq tkun 
iggarantita u li l-istandards għoljin tas-sikurezza jibqgħu;

- jenfasizza l-importanza tal-Awtorità Ewropea dwar is-Sigurtà fl-Ikel (EFSA), 
partikolarment bħala fornitur ta' pariri xjentifiċi lill-Kummissjoni, lill-Parlament u lill-Istati 
Membri;

- iqis b'mod pożittiv il-proposta tal-Kummissjoni li r-Regolament dwar il-Liġi Ġenerali 
dwar l-Ikel (GFL) jiġi aġġornat, b'mod partikolari fir-rigward tal-kjarifikazzjoni tar-regoli 
dwar it-trasparenza għall-valutazzjoni tar-riskju u t-tisħiħ tal-garanziji tal-affidabbiltà, l-
oġġettività u l-indipendenza tal-istudji li l-EFSA tuża fil-valutazzjoni tar-riskju tagħha;

- jemmen li jridu jinħolqu kundizzjonijiet li bihom iċ-ċittadini tal-UE jkollhom fiduċja 
sħiħa fl-aġenziji tal-Unjoni u fl-awtoritajiet bħall-EFSA, u li din il-fiduċja tista' biss tinkiseb u 
tinżamm bl-applikazzjoni ta' metodoloġiji u regoli trasparenti u ċari;

- jenfasizza li l-kapaċità tal-EFSA trid tiżdied jekk din għandha tikseb livell għoli ta' 
għarfien xjentifiku fl-oqsma kollha ta' ħidma tagħha; 

- jemmen li f'għadd ta' kuntesti, inkluż il-kuntest ta' hawn fuq, jeħtieġ li d-deċiżjonijiet 
ikunu bbażati fuq l-aħjar għarfien xjentifiku disponibbli u jqis li huwa importanti li tiżdied il-
kapaċità tal-EFSA billi jiġu ingaġġati xjenzjati magħrufin għall-bordijiet xjentifiċi tagħhom;

- jenfasizza li valutazzjoni tar-riskju tista' titwettaq malajr biss jekk tkun fis-seħħ 
strateġija ta' komunikazzjoni komprensiva u effettiva, li tinvolvi l-partijiet kollha matul il-
proċess ta' valutazzjoni tar-riskju u li żżomm djalogu miftuħ;

- jinsab imħasseb dwar il-fatt li, fil-proposta tal-Kummissjoni, is-sajd, b'mod partikolari 
l-akkwakultura, ma jitqiesx, u jindika li l-prodotti tas-sajd huma wieħed mis-sorsi l-iktar 
importanti u l-aktar tajbin għas-saħħa fir-rigward tal-proteina tal-annimali, u li l-UE hija l-
ikbar suq għal dawn il-prodotti u l-akbar konsumatur tagħhom fid-dinja, u attwalment 
timporta 68 % minnhom minn pajjiżi terzi;

- jenfasizza l-importanza tal-prodotti tas-sajd bħala sors tal-ikel; dan kien is-suġġett ta' 
opinjoni xjentifika, "Ikel mill-Oċeani" ("Food from the Oceans"), ippreżentata mill-Grupp ta' 
Livell Għoli tal-Mekkaniżmu għall-Parir Xjentifiku lill-Kummissjoni f'Novembru 2017.

EMENDI

Il-Kumitat għas-Sajd jistieden lill-Kumitat għall-Ambjent, is-Saħħa Pubblika u s-Sikurezza 
tal-Ikel, bħala l-kumitat responsabbli, biex jieħu inkunsiderazzjoni l-emendi li ġejjin:

Emenda 1

Proposta għal regolament
Premessa 8a (ġdida)

Test propost mill-Kummissjoni Emenda

(8a) Jenħtieġ li ma jinxtered l-ebda 
OĠM fl-ambjent jew jitqiegħed fis-suq 
deliberatament, bħala prodotti jew fil-
prodotti, bi ksur tal-prinċipju ta' 
prekawzjoni, u meta ma jeżisti l-ebda 
għarfien xjentifiku dwar l-
implikazzjonijiet għal kull wieħed mill-
oqsma kkonċernati (l-ambjent, is-saħħa, 
il-bijodiversità, eċċ.).

Emenda 2

Proposta għal regolament
Premessa 11

Test propost mill-Kummissjoni Emenda

(11) L-esperjenza turi li r-rwol tal-Bord 
ta' Ġestjoni tal-Awtorità hu ffokat fuq l-
aspetti amministrattivi u finanzjarji u ma 
jħallix impatt fuq l-indipendenza tal-ħidma 
xjentifika mwettqa mill-Awtorità. B'hekk, 
xieraq li jiġu inklużi rappreżentanti tal-
Istati Membri kollha fil-Bord ta' Ġestjoni 
tal-Awtorità, filwaqt li jiġi previst li dawk 
ir-rappreżentanti jenħtieġ li jkollhom 
esperjenza b'mod partikolari fl-istima tar-
riskju.

(11) L-esperjenza turi li r-rwol tal-Bord 
ta' Ġestjoni tal-Awtorità hu ffokat fuq l-
aspetti amministrattivi u finanzjarji u ma 
jħallix impatt fuq l-indipendenza tal-ħidma 
xjentifika mwettqa mill-Awtorità. B'hekk, 
xieraq li jiġu inklużi rappreżentanti tal-
Istati Membri kollha kif ukoll ir-
rappreżentanti tas-soċjetà ċivili u tal-
industrija fil-Bord ta' Ġestjoni tal-
Awtorità, filwaqt li jiġi previst li dawk ir-
rappreżentanti jenħtieġ li jkollhom 
esperjenza b'mod partikolari fl-istima tar-
riskju.

Emenda 3

Proposta għal regolament
Artikolu 1 – paragrafu 1 – punt 1
Regolament (KE) Nru 178/2002
Artikolu 8a – paragrafu 1 – punt b

Test propost mill-Kummissjoni Emenda

(b) il-promozzjoni tal-konsistenza u
tat-trasparenza fil-formulazzjoni ta' 
rakkomandazzjonijiet dwar l-
amministrazzjoni tar-riskju;

(b) il-promozzjoni tal-konsistenza, it-
trasparenza u ċ-ċarezza fil-formulazzjoni 
ta' rakkomandazzjonijiet dwar l-
amministrazzjoni tar-riskju;

Emenda 4

Proposta għal regolament
Artikolu 1 – paragrafu 1 – punt b
Regolament (KE) Nru 178/2002
Artikolu 25 – paragrafu 1a – punt a

Test propost mill-Kummissjoni Emenda

a) żewġ membri u l-membri supplenti 
maħtura mill-Kummissjoni u li 
jirrappreżentaw lill-Kummissjoni, bid-dritt 
tal-vot.

a) żewġ membri u żewġ membri
supplenti maħtura mill-Kummissjoni u li 
jirrappreżentaw lill-Kummissjoni, bid-dritt 
tal-vot.

Emenda 5

Proposta għal regolament
Artikolu 1 – paragrafu 1 – punt b
Regolament (KE) Nru 178/2002
Artikolu 25 – paragrafu 1a – punt b

Test propost mill-Kummissjoni Emenda

b) membru wieħed maħtur mill-
Parlament Ewropew, bid-dritt tal-vot.

b) membru wieħed u membru 
addizzjonali, maħtura mill-Parlament 
Ewropew, bid-dritt tal-vot.

Emenda 6

Proposta għal regolament
Artikolu 1 – paragrafu 1 – punt 2 – punt b
Regolament (KE) Nru 178/2002
Artikolu 25 – paragrafu 1a – punt c

Test propost mill-Kummissjoni Emenda

(c) erba' membri bid-dritt tal-vot li 
jirrappreżentaw lis-soċjetà ċivili u l-
interessi tal-katina tal-ikel jiġifieri, wieħed 
minn organizzazzjonijiet tal-konsumaturi, 
wieħed minn organizzazzjonijiet 
ambjentali nongovernattivi, wieħed minn 
organizzazzjonijiet tal-bdiewa u wieħed 
minn organizzazzjonijiet industrijali. Dawk 
il-membri għandhom ikunu maħtura mill-
Kunsill f'konsultazzjoni mal-Parlament 
Ewropew fuq il-bażi ta' lista mfassla mill-
Kummissjoni li tinkludi aktar ismijiet minn 
kemm hemm karigi x'jimtlew. Il-lista 
miktuba mill-Kummissjoni għandha 
tintbagħat lill-Parlament Ewropew, 
flimkien mad-dokumenti ta' sfond rilevanti. 
Kemm jista' jkun malajr u fi żmien tliet 
xhur min-notifika, il-Parlament Ewropew 
jista' jissottometti l-fehmiet tiegħu għall-
kunsiderazzjoni mill-Kunsill, li mbagħad 
għandu jaħtar lil dawk il-membri.

(c) sitt membri bid-dritt tal-vot li 
jirrappreżentaw lis-soċjetà ċivili u l-
interessi tal-katina tal-ikel jiġifieri, wieħed 
minn organizzazzjonijiet tal-konsumaturi, 
wieħed minn organizzazzjonijiet
ambjentali nongovernattivi, wieħed minn 
organizzazzjonijiet tal-bdiewa, wieħed 
mis-settur tas-sajd u l-organizzazzjonijiet 
tal-akkwakultura, wieħed mill-industrija 
agrokimika u wieħed mill-industrija tal-
ikel. Dawk il-membri għandhom ikunu 
maħtura mill-Kunsill f'konsultazzjoni mal-
Parlament Ewropew fuq il-bażi ta' lista 
mfassla mill-Kummissjoni li tinkludi aktar 
ismijiet minn kemm hemm karigi 
x'jimtlew. Il-lista miktuba mill-
Kummissjoni għandha tintbagħat lill-
Parlament Ewropew, flimkien mad-
dokumenti ta' sfond rilevanti. Kemm jista' 
jkun malajr u fi żmien tliet xhur min-
notifika, il-Parlament Ewropew jista' 
jissottometti l-fehmiet tiegħu għall-
kunsiderazzjoni mill-Kunsill, li mbagħad 
għandu jaħtar lil dawk il-membri.

Ġustifikazzjoni

It-tħassib tal-manifatturi fil-qasam tal-OĠM u tal-prodotti għall-protezzjoni tal-pjanti minn 
naħa waħda, u l-manifatturi tal-ikel u l-addittivi min-naħa l-oħra, huma differenti. Bl-istess 
mod l-akkwakultura u s-settur tas-sajd/akwakultura. Il-Bord għandu jinkludi wkoll 
rappreżentant tas-settur tas-sajd u l-organizzazzjonijiet tal-akkwakultura. Il-Bord, 
għaldaqstant, għandu jinkludi wkoll żewġ rappreżentanti separati tal-industrija.

Emenda 7

Proposta għal regolament
Artikolu 1 – paragrafu 1 – punt 4
Regolament (KE) Nru 178/2002
Artikolu 32d – paragrafu 1

Test propost mill-Kummissjoni Emenda

L-esperti tal-Kummissjoni għandhom 
jagħmlu kontrolli, inklużi awditi, biex 
jiksbu assigurazzjoni li l-faċilitajiet tal-

L-esperti tal-Uffiċċju Alimentari u 
Veterinarju (FVO) tal-Kummissjoni
għandhom jagħmlu kontrolli, inklużi 

ittestjar jikkonformaw mal-istandards 
rilevanti għat-twettiq tat-testijiet u tal-
istudji sottomessi lill-Awtorità bħala parti 
minn applikazzjoni għal awtorizzazzjoni 
skont il-liġi tal-Unjoni dwar l-ikel. Dawn 
il-kontrolli għandhom jiġu organizzati 
b'kooperazzjoni mal-awtoritajiet 
kompetenti tal-Istati Membri.

awditi, biex jiksbu assigurazzjoni li l-
faċilitajiet tal-ittestjar fl-Unjoni u l-pajjiżi 
terzijikkonformaw mal-istandards rilevanti 
għat-twettiq tat-testijiet u tal-istudji 
sottomessi lill-Awtorità bħala parti minn 
applikazzjoni għal awtorizzazzjoni skont 
il-liġi tal-Unjoni dwar l-ikel. Dawn il-
kontrolli għandhom jiġu organizzati 
b'kooperazzjoni mal-awtoritajiet 
kompetenti tal-Istati Membri jew tal-pajjiżi 
terzi kkonċernati.

Ġustifikazzjoni

L-Uffiċċju Alimentari u Veterinarju jiżgura sistemi effettivi ta' kontroll u jivvaluta kif jiġu 
osservati l-istandards tal-UE fi ħdan l-UE u fil-pajjiżi terzi li jesportaw lejn l-UE. Dan isir l-
aktar billi l-Uffiċċju Alimentari u Veterinarju jwettaq spezzjonijiet fl-Istati Membri u fil-
pajjiżi terzi li jesportaw lejn l-UE.

Emenda 8

Proposta għal regolament
Artikolu 1 – paragrafu 1 – punt 7
Regolament (KE) Nru 178/2002
Artikolu 39e – paragrafu 2

Test propost mill-Kummissjoni Emenda

2. Minkejja l-paragrafu 1, id-
divulgazzjoni tal-ismijiet u tal-indirizzi ta' 
persuni fiżiċi involuti fl-ittestjar fuq 
annimali vertebrati jew fil-kisba ta' 
informazzjoni tossikoloġika għandha 
titqies li tagħmel ħsara sinifikanti lill-
privatezza u lill-integrità ta' dawk il-
persuni fiżiċi u dawn ma għandhomx 
jitqiegħdu għad-dispożizzjoni tal-pubbliku, 
sakemm ma jkunx hemm interess pubbliku 
prevalenti.

2. Minkejja l-paragrafu 1, id-
divulgazzjoni tal-ismijiet u tal-indirizzi ta' 
persuni fiżiċi involuti fl-ittestjar jew fil-
kisba ta' informazzjoni tossikoloġika 
għandha titqies li tagħmel ħsara sinifikanti 
lill-privatezza u lill-integrità ta' dawk il-
persuni fiżiċi, u dawn ma għandhomx 
jitqiegħdu għad-dispożizzjoni tal-pubbliku, 
sakemm ma jkunx hemm interess pubbliku 
prevalenti.

